
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

যাদৃশী বাসনা তাদৃশী ঘটনা।
৩১৭


লাগিলেন তাহাতে ওলিভিয়া বলিলেন আহা তোমার অবজ্ঞা কি মনোজ্ঞ এবং কোপ কি শোভাকর। ওহে সিজারিও যৌবন গৌরব যদিও বসন্ত সময়ের সুরভি সুদৃশ্য কুসুম তুল্য অচিরস্থায়ি তথাপি তাহার প্রাবল্যে অতিশয় অধীর হইয়াছি। আমি শপথ পূর্ব্বক কহিতেছি তোমার প্রতি আমার যৎপরোনাস্তি আসক্তি জন্মিয়াছে তোমার সাহঙ্কার প্রকৃতি অবলোকন করিয়াও স্বীয় প্রণয় বাসনা গোপন করিতে পারিলাম না। কিন্তু কামিনীর এতাবদুক্তি বিফল হইল, কেননা বাইওলা আর প্রভুর প্রণয়ের কথা কহিতে আসিব না এতাবন্মাত্র কহিয়া তৎক্ষণাৎ সে স্থান হইতে প্রস্থান করিলেন। গমন কালে অব্যক্ত স্বরে এই কথাটী কহিয়া গেলেন অবলা হইয়া কখন তবলাতে প্রেম করিও না।

 বাইওলা বিরক্ত ভাবে প্রত্যাগমন করেন ইত্যবসরে ওলিভিয়ার প্রেমে বঞ্চিত এক ব্যক্তি তাহার পরাক্রম পরীক্ষা নিমিত্ত সম্মুখে আসিয়া উপস্থিত হইল। সে মহারাজের এক জন যৎ সামান্য দূতের প্রতি প্রেয়সীর আসক্তির কথা শ্রবণ করিয়াছিল অতএব সম্মুখীন হইয়া মল্লযুদ্ধ যাচ্ঞা করিল। বাইওলা অবলা, কেবল ভ্রাতৃশোকে পুরুষ বেশে কাল যাপন করিতেছিলেন, যুদ্ধের কথায় চক্ষুঃস্থির করিয়া রহিলেন। ফলতঃ স্ত্রী স্বভাব প্রযুক্ত আপনার অসির প্রতিই দৃষ্টি করিতে তাহার শঙ্কা হইত পুরুষের সঙ্গে সমরের কথায় সুতরাং যৎপরোনাস্তি ত্রাস জন্মিল।

 পরন্তু বাইওল যখন দেখিলেন শত্রু অসি নিষ্কাসন পুরঃসর আক্রমণার্থ অগ্রসর হইতে লাগিল তখন মনেই বিবেচনা করিয়া স্থির করিলেন এক্ষণে আপনার অবল। রূপ প্রকাশ করি কেননা তদ্ব্যতীত পরিত্রাণের উপায়ন্তর দেখি না। কিন্তু তৎকালে হঠাৎ এক ব্যক্তি আগমন পূর্ব্বক তাহার প্রতি আনুকুল্য করাতে যুবতী পথিমধ্যে ছদ্মবেশ প্রকাশের লজ্জা হইতে পরিত্রাণ পাইলেন। ঐ ব্যক্তির সহিত যদিও তরুণীর পরিচয় ছিল না তথাপি

		 এই পাতা শেষ সম্পাদিত হয়েছে ২০:১৪টার সময়, ৮ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

